
					ఈ పుట అచ్చుదిద్దబడ్డది

చ. అపుడు రణోత్సుకుం డగు సితాంబుజసాయకుకంటిసన్నఁ గీ

రపటలి, చల్లగాడ్పు, తొవరాయఁడు, కోయిలపౌఁజు, చైత్రుఁ, డ

చ్చపుఁదెలిఱెక్కపుల్గు, లని సల్పఁగఁ జాలుదు నేనె నేనె యం

చపరిమితాగ్రహస్ఫురణ నమ్మునిఁ జుట్టిరి సత్వరంబుగన్. 80



సీ. శైత్యవత్కరకుంతచటులధారారేఖ

శమినేత నాటించెఁ జలువమిన్న,

తళుతళు క్కన వేగ జళిపించి మావిక్రొం

దళపుఁ గత్తిని మౌని నఱకె సురభి,

కడుఁ జంచరీకసంఘము మ్రోయ ఘనజాల

కంబుల యతి మొత్తె గడుసుగాడ్పు,

కటురజోగ్నికణాళి గ్రమ్మఁ జెందొవమందు

తిత్తుల మునిఁ గప్పె హత్తి యంచ,



తే. యిట్టు లాదిట్ట లందఱుఁ జుట్టుముట్టి

గట్టితన ముట్టిపడ నురుక్షాంతికవచ

ధారి జడదారి నొప్పించి ధైర్యలీల

నడఁప లేకున్కి గని మరుం డపుడు గడఁగి. 81



చ. చనని నవాగ్రహస్ఫురణఁ జక్కెరవిల్తుఁడు తేజి బోరునన్

మునిపతిమీఁద నూకి కడుముట్టక మ్రోయుగొనంబు తుంటవిం

ట నొనరఁ గూర్చి చంద్రఋతునాథులు గన్గొని యౌర! మేలు మే

లనఁ బరితేజితాబ్జముకుళాస్త్రపరంపర నించె నుద్ధతిన్. 82



చ. మదనబిసప్రసూనశరమండలి యాజడదారిసామిపే

రెద వడిఁ దాఁకునత్తఱిఁ దదీయపరాగము చిందుటల్ స్తవా

స్పద మయి వొల్చె తద్విశిఖజాలసమాహతిభిన్నమౌనిరా

జదృఢరమేశ భక్తికవచస్ఫుటచూర్ణమనీష దార్చుచున్. 83

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

